
Hreppsnefnd Höfðahrepps

Fundargerðir


FUNDARGERÐ HREPPSNEFNDAR

Mánudaginn 17. maí 2004 var fundur haldinn í Hreppsnefnd Höfðahrepps kl 1600 á skrifstofu hreppsins.
Á fundinn voru mætt: Adolf H. Berndsen, Birna Sveinsdóttir,  Jensína Lýðsdóttir, Gígja H. Óskarsdóttir og Magnús B. Jónsson. 

Oddviti, Adolf H. Berndsen, setti fundinn og stjórnaði honum. 
1. Umsókn um styrk til átaksverkefnis. 

Fyrir fundinum lá umsókn um styrk til sérstakra verkefna á vegum Svæðisvinnumiðlunar Norðurlands vestra. Sótt er um stuðning við ýmis umhverfis- og skógræktarverkefni. Samtals var sótt um stuðning við 6-9 störf í 3 mánuði. 

Umræður urðu um verkefnin en hreppsnefnd staðfesti síðan fyrirliggjandi umsókn. 
2. Tillaga um styrki til kennara-/ leikskólakennaranáms

Fyrir fundinum lá tillaga þriggja manna starfshóps sem fékk það verkefni að vinna álit eða tillögu um stuðning við nema í kennara og leikskólakennaranámi. Samkvæmt tillögunni er gert ráð fyrir að veittir verði tveir styrkir 250 þús. kr. hvor til nema í HÍ, KHÍ eða HA. Styrkirnir verði veittir með því ákvæði að viðkomandi nemi starfi jafn mörg ár við grunnskólann eða leikskólann á Skagaströnd og styrktíma nemur. Gert er ráð fyrir að úthlutun styrkjanna verði í höndum þriggja manna nefndar sem hreppsnefnd skipar. 
Tillagan var samþykkt og ákveðið að skipa eftirtalda í nefndina: 

Birnu Sveinsdóttir, Ingiberg Guðmundsson og Magnús B. Jónsson. 

3. Norrænt vinabæjamót 2004, staða undirbúnings.

Sveitarstjóri greindi frá stöðu undirbúnings fyrir norrænt vinabæjamót sem verður haldið dagana 24. – 27. júní nk. Talsverðar umræður urðu um vinabæjamótið en frekari útfærslu á dagskrárliðum var vísað til undirbúningsnefndar. 
4. Bréf:

a) Hestamannafélagsins Snarfara, dags. 11. maí 2004.

Í bréfinu er óskað eftir stuðningi við að halda reiðnámskeið fyirir börn og byrjendur. Óskað er eftir að sveitarfélagið niðurgreiði reiðnámskeið fyrir börn og unglinga með tilliti til þess að um æskulýðsstarf sé að ræða. Erindið samþykkt og vísað til sveitarstjóra með frekari útfærslu. 
b) Hjálmfríðar Guðjónsdóttur, dags. 27. apríl 2004.

Hjálmfríður segir upp starfi sínu sem umsjónarmaður Námsstofu Skagastrandar. Bréfið var til kynningar og vísað til sveitarstjóra og nýskipaðrar nefndar um fullorðinsfræðslu að auglýsa starfið. 

c) SSNV, dags. 26. apríl 2004.

Í bréfinu er tillkynnt um að ársþing SSNV verði haldið dagana 27.-28. ágúst nk. í Héðinsminni í Skagafirði. 

Bréfið var til kynningar.

d) Félagsmálaráðuneytisins, 15. apríl 2004.

Í bréfinu er greint frá breytingum sem gerðar hafa verið á Jöfnunarsjóði sveitarfélaga með það að markmiði að styrkja hlutverk sjóðsins í tengslum við sameiningu sveitarfélaga. Í bréfinu eru sérstaklega raktar viðbótarheimildir sjóðsins til úthlutunar framlaga í kjölfar sameiningar sveitarfélaga. Bréfið var til kynningar og ekki gerðar ályktanir vegna þess. 

e) Húsafriðunarnefndar ríkisins, dags. 21. apríl 2004.

Bréfið er svar við umsókn um styrk til endurbóta á húsinu Bjarmanesi. Í bréfinu kemur fram að 7 milljón króna styrkur hafi verið veittur af fjárlögum og staðfestingu hönnuðar um að þriðjungi verks sé lokið þurfi til svo styrkurinn verði greiddur. 
Bréfið var til kynningar.

f) Óm húsa, dags. í maí 2004.

Í bréfinu kemur fram að aðstandendur ÓM húsa hafa áhuga á að hefja starfsemi á sviði ferðamennsku á Norðurlandi. Erindi bréfsins er að kanna hvort á vegum sveitarfélagsins sé falt land sem gæti hentað fyrir sumarbústaðabyggð fyrir ferðamenn. 

Sveitarstjóra og oddvita falið að ræða við aðstandendur ÓM húsa um samstarfsmöguleika. 

g) Lýðheilsustöðvar, dags. 5. maí 2004.

Í bréfinu kemur fram að á vegum Lýðheilsustöðvar er að hefjast verkefni um bætt mataræði og aukna hreyfingu barna og ungmenna og að áhugi sé á samstarfi við sveitarfélög um þróun á slíku verkefni. 
Bréfið var til kynningar. 

h) Hallbjarnar J. Hjartarsonar, dags. 6. maí 2004. 

Í bréfinu óskar Hallbjörn eftir upplýsingum um vilja hreppsnefndar til að halda kántrýhátíð. 

Í umræðunni kom fram að hreppsnefnd er ekki tilbúinn að standa að kántrýhátíð með sama sniði og verið hefur en lýsti vilja sínum til að leggja til land undir hátíðarhald og tjaldsvæði með þeirri þjónustu sem því fylgir. Sveitarstjóra falið að svara erindinu. 

i) ÍSÍ, dags. 5. maí 2004.

Í bréfinu er vakin athygli á ályktunum 67. íþróttaþings ÍSÍ sem haldið var 24. apríl sl. Í 

ályktunum þingsins er ýmsum ábendingum og áskorunum beint til sveitarfélanna. 

Bréfið og ályktanirnar voru til kynningar. 

j) Íslenskra fasteigna, dags. 6. maí 2004. 

Í bréfinu er vakin athygli á hugmyndum Íslenskra fasteigna ehf. um sérhæfðar lausnir fyrir sveitarfélög sem hafa hug á að losna frá umsýslu og eigendábyrgð fasteigna. 
Í bréfinu er lýst áhuga á að hitta fulltrúa sveitarfélagsins til að ræða hugmyndirnar. 

k) Skruddu ehf. dags. 30. apríl 2004.

Í bréfinu kemur fram að fyrirhugað er að gefa út bókina Skaginn og Skagaheiðin eftir Sigurjón Björnsson og óskað eftir styrk til útgáfu bókarinnar. 

Samþykkt að verða við erindinu. 

5. Fundargerðir: 

a) Húsnæðisnefndar, 14. maí 2004.

Fundargerðin var samþykkt. 

b) Heilbrigðiseftirlits Norðurlands vestra. 27. apríl 2004.

Fundargerðin var til kynningar.

c) Héraðsráðs, 6. maí 2004.

Fundargerðin var til kynningar. 

d) Héraðsráðs, 20. apríl 2004. 

Fundargerðin var til kynningar. 

e) Héraðsnefndar 27. apríl 2004.

Fundargerðin var til kynningar. 

f) Stjórnar Sambands íslenskra sveitarfélaga, 16. apríl 2004. 

Fundargerðin var til kynningar. 

6. Önnur mál.

a) Umhverfismál.

Oddviti lagði til að veitt verði fjármunum til að setja upp sérstök leiktæki á svæðinu við Kántrýbæ. Samþykkt að fela umhverfisstjóra að koma með tillögu að skipulagi á svæðinu. 
b) Sædýrasafn. 
Oddviti lagði til að leitað verði eftir samstarfi við stjórnvöld um uppbyggingu sædýrasafns. Samþykkt að rita bréf til ríkisstjórnar um málið.

Fleira ekki tekið fyrir fundi slitið kl. 1935
Magnús B. Jónsson                                           Adolf H. Berndsen

Gígja H. Óskarsdóttir                                           Jensína Lýðsdóttir 

                                                                              (sign)                                                                                      (sign)

Birna Sveinsdóttir

                                                                                                                  (sign)

